
Nr. ……………………… Prot   Tiranë, më ____.____. 2026 

Lutemi referoni këtë numër në përgjigje  

 

Lënda: Kthim përgjigje. 

 

Z. Taulant Koplikaj 

Autori i emisionit “Piranjat”. 

Adresa: Rruga “Aleksandër Moisiu”, Kinostudio, Tiranë. AA Company, cel: 068 43 43 444 

 

 

I nderuar, 

Në përgjigje të shkresës tuaj, datë 03 Shtator 2026, dërguar elektronisht në adresën tonë zyrtare 

info@kesh.al , referuar e në zbatim të Ligjit Nr.119/2014 “Për të drejtën e informimit”, ju bëjmë 

me dije si më poshtë: 

Paraprakisht, vlerësojmë të nevojshme të sqarojmë se  prej janarit 2022 dhe në vijim, KESH sh.a. 

është ngarkuar me detyrime të shërbimit publik në funksion të garantimit të furnizimit me energji 

elektrike, bazuar në VKM nr. 757, datë 09.12.2021, dhe më pas në VKM nr. 456, datë 

29.06.2022. Bazuar në këto akte, KESH sh.a. ka detyrimin e sigurimit të energjisë elektrike të 

nevojshme për plotësimin e kërkesës së Furnizuesit të Shërbimit Universal, me qëllim garantimin 

e furnizimit të pandërprerë me energji elektrike të konsumatorëve fundorë. Në këtë kontekst, 

rëndësi të veçantë merr parashikimi i VKM nr. 456/2022, sipas të cilit: “Çdo investim i bërë nga 

shoqëria publike e prodhimit, për kapacitete të reja gjeneruese, në funksion të plotësimit të 

kërkesës së klientëve që përfitojnë nga Shërbimi Universal i Furnizimit, do të trajtohet si një 

detyrim i shërbimit publik në lidhje me sigurinë e furnizimit.” 

Për të vijuar, TEC-et Lundruese përbëjnë kapacite gjenerues termik të dispeçueshëm dhe të 

disponueshëm për sistemin elektroenergjetik, funksioni i të cilit përfshin, krahas prodhimit të 

energjisë, edhe disponibilitetin, rezervën, mbulimin e situatave të emergjencës, nevojave të 

sistemit dhe optimizimin e furnizimit në periudhat kur prodhimi vendas apo importi paraqesin 

kufizime ose kosto më të larta. Për këtë arsye, treguesit “orë pune” dhe “MWh të prodhuara”, të 

marrë të izoluar, nuk përfaqësojnë të gjithë funksionin ekonomik dhe operacional të aseteve. 

 

1. Në lidhje me pyetjen tuaj “Sa është paguar deri më sot për kompaninë Excelerate Energy 

dhe Renco nga ana e Korporatës Elektroenergjitike Shqiptare për kontratën që është lidhur me 

këto dy kompani për marrjen me qira dhe mirëmbajtjen e aseteve gjeneruese termike Tigri 1 dhe 

Tigri 3 të stacionuara pranë Portit të Vlorës?”, ju sqarojmë si më poshtë: 

Në zbatim të Kontratës "Bareboat Charter and O&M Services Agreement", të lidhur ndërmjet 

KESH sh.a., Excelerate Global Operations LLC dhe Renco S.p.A., qiraja financiare është 

likuiduar në vlerën 44,131,011 USD (dyzet e katër milionë e njëqind e tridhjetë e një mijë e 

njëmbëdhjetë dollarë amerikanë), ndërsa për shërbimet e Operimit dhe Mirëmbajtjes (O&M), në 

zbatim të së njëjtës kontratë, është likuiduar vlera 22,963,500 USD (njëzet e dy milionë e 

nëntëqind e gjashtëdhjetë e tre mijë e pesëqind dollarë amerikanë), duke përmbushur kështu çdo 

detyrim të kësaj kontrate. 

2. Në lidhje me pyetjen tuaj “Sa është periudha e vënies në punë të aseteve gjeneruese termike 

Tigri 1 dhe Tigri 3 të stacionuara pranë Portit të Vlorës përgjatë gjithë periudhës së kontratës 

me kompanitë Excelerate Energy dhe Renco? ”, ju sqarojmë si më poshtë: 

 

Asetet janë vënë në dispozicion dhe janë operuar në funksion të sigurisë energjetike të vendit, në 

zbatim të detyrimit të shërbimit publik të përcaktuar me VKM nr. 456, datë 29.06.2022 "Për 

miratimin e kushteve për vendosjen dhe detyrimin e shërbimit publik, që do të zbatohen ndaj të 

licencuarve në sektorin e energjisë elektrike". Gjatë periudhës shtator 2024 – 31 gusht 2026, orët 

efektive të punës (prodhimit) të këtyre TEC-eve kanë qenë rreth 1,540 orë, një shifër që duhet 

lexuar në raport me periudhën e plotë të disponibilitetit operacional, dhe jo si tregues i vetëm i 

kontributit të tyre. Asetet janë vënë në operim sipas kërkesave të sistemit dhe nevojave të KESH 

për garantimin e furnizimit, dhe jo sipas një regjimi prodhimi të vazhdueshëm "base-load". Gjatë 

gjithë periudhës kontraktore, ato kanë qenë vazhdimisht në dispozicion operacional, në 

përmbushje të këtij detyrimi, ndërsa prodhimi efektiv është realizuar vetëm në ato periudha kur 

është kërkuar dispeçimi i tyre për arsye sigurie energjetike ose kur përdorimi i tyre ka rezultuar i 

nevojshëm apo ekonomikisht i arsyeshëm. 

Aktivizimi i tyre është kryer vetëm në funksion të këtyre nevojave dhe, për rrjedhojë, ato nuk 

kanë operuar në mënyrë të pandërprerë. Kështu, disponibiliteti operacional ka mbuluar të gjithë 

periudhën, duke garantuar kontributin e tyre për sigurinë energjetike të vendit. 

 

3. Në lidhje me pyetjen tuaj “Sa është sasia e energjisë së prodhuar prej tyre që prej vënies në 

punë?”, ju sqarojmë si më poshtë: 

 

Sasia totale e energjisë elektrike e prodhuar efektivisht nga TEC-et lundruese në Vlorë, "Tigri 1" 

dhe "Tigri 3", nga momenti i vënies në funksionim deri në datën e dhënies së këtij informacioni, 

është 120,899.66 MWh. 

 

4. Në lidhje me pyetjen tuaj “Sa janë shpenzimet deri më sot nga ana e Korporatës 

Elektroenergjitike Shqiptare për blerjen e lëndës djegëse HFO për të vendosur në punë asetet 

gjeneruese termike Tigri 1 dhe Tigri 3? ”, ju sqarojmë si më poshtë: 

Për blerjen e lëndës djegëse sqarojmë se janë shpenzuar  në total 20,506,460 EUR (njëzet 

milionë e pesëqind e gjashtë mijë e katërqind e gjashtëdhjetë euro), ose blerë 36,521 ton 

(tridhjetë e gjashtë mijë e pesëqind e njëzet e një ton), nga të cilat 25,936.48 ton (njëzet e pesë 

mijë e nëntëqind e tridhjetë e gjashtë presje dyzet e tetë ton) janë konsumuar dhe 10,584.52 ton 

(dhjetë mijë e pesëqind e tetëdhjetë e katër presje pesëdhjetë e dy ton) janë në gjendje. 

5. Në lidhje me pyetjen tuaj “A janë marrë në dorëzim të Korporatës Elektroenergjitike 

Shqiptare dy asetet gjeneruese termike Tigri 1 dhe Tigri 3? ”, ju sqarojmë si më poshtë: 

 

Po, Asetet janë marrë në dorëzim. Pas komisionimit në datë 17 gusht 2024, në zbatim të 

kushteve dhe parashikimeve kontraktore, në përfundim të periudhës së kontratës, është 

nënshkruar dokumenti "Bill of Sale", nëpërmjet të cilit është formalizuar kalimi i pronësisë së 

aseteve te KESH SHA. Gjithashtu, në përputhje me të njëjtat kushte kontraktore, është lëshuar 

dhe paguar fatura përkatëse në vlerën 1 euro. 

 

6. Në lidhje me pyetjen tuaj “Programin Ekonomik të Korporatës Elektroenergjitike Shqiptare 

për vitin 2026.”, ju sqarojmë si më poshtë: 

 

Në përgjigje të kërkesës suaj, ju sqarojmë se të dhënat e vëna në dispozicion më sipër përbëjnë të 

dhëna zyrtare të KESH sh.a., të nxjerra nga informacioni financiar dhe dokumentacioni zyrtar i 

shoqërisë, pra realizim faktik, të miratuara në zbatim të ligjeve dhe akteve në fuqi nga organet 

tona eprore. 

Për sa i përket kërkesës suaj për vënien në dispozicion të programit ekonomik, ju lutemi gjeni 

bashkëlidhur informacionin e kërkuar në formë të përmbledhur. 

 

Ju sqarojmë gjithashtu se ky informacion është publikuar edhe në faqen tonë zyrtare 

www.kesh.al. 

Faleminderit për mirëkuptimin. 

  

 

http://www.kesh.al/


REPUBLIKA E SHQIPËRISË 

MINISTRIA E INFRASTRUKTURËS DHE ENERGJISË 

Tiranë, më 22.07.2026 

VENDIM I ASAMBLESË SË PËRGJITHSHME TË AKSIONARIT 

"MBI MIRATIMIN E DISA NDRYSHIMEVE NË PROGRAMIN EKONOMIK- 

FINANCIAR TË SHOQËRISË KESH SH.A PËR VITIN 2026" 

Mbështetur në ligjin nr.9901, datë 14.04.2008 "Për Tregtarët dhe Shoqëritë Tregtare" (i ndryshuar), vendimin 

nr.317, datë 27.04.2016 të Këshillit të Ministrave "Për përcaktimin e autoritetit publik që përfaqëson shtetin si 

pronar të aksioneve të shoqërive të sektorit të energjisë elektrike", vendimin nr.456, datë 29.06.2022 të 

Këshillit të Ministrave "Për miratimin e kushteve për vendosjen dhe detyrimin e shërbimit publik, që do të 

zbatohen ndaj të licencuarve në sektorin e energjisë elektrike, të cilët ushtrojnë aktivitetin e prodhimit, 

transmetimit, shpërndarjes dhe furnizimit me energji elektrike" (i ndryshuar), pas shqyrtimit të programit të 

paraqitur nga shoqëria me shkresën nr.2604/3prot., datë 09.07.2026, si dhe vendimit nr.10, datë 25.06.2026, 

të Këshillit Mbikqyrës "Për miratimin e disa ndryshimeve në programin Ekonomik-Financiar të shoqërisë 

"KESH" sh.a për vitin 2026", në cilësinë e aksionarit të vetëm të shoqërisë "KESH" sh.a, 

VENDOSA: 

1. Miratimin e disa ndryshimeve në programin Ekonomik-Financiar të shoqërisë "KESH" sh.a për vitin 2026, 

me treguesit kryesorë si më poshtë: 

Treguesit Kryesorë Njësia Viti 2026 I miratuar Viti 2026 I rishikuar 
Totali i Prodhimit Neto KESH MWh 4,274,072 4,817,563 
Të Ardhura gjithsej (000) lekë 22,410,161 31,219,182 
Shitje energjie elektrike për klientët fundorë të lidhur në 

nivel tensioni 0.4 KV 
(000) lekë 11,066,588 11,246,719 

Çmimi mesatar i shitjes së Energjisë për sasinë e 
kontraktuar për klientët fundorë të lidhur me nivel tensioni 
0.4 KV 

lekë/kWh 2.34 2.34 

Shitje energjie elektrike për klientët në TM 6/10/20 KV (000) lekë - 199,297 
Çmimi mesatar i shitjes së Energjisë për sasinë e 

kontraktuar për klientët në TM 
lekë/kWh 12.00 12.00 

Shitje energjie elektrike për shoqëritë UK në TM 6/10/20/35 
KV 

(000) lekë 1,037,388 1,025,275 

Çmimi mesatar i shitjes së Energjisë për shoqëritë UK në 
TM 6/10/20/35 KV 

lekë/kWh 5.70 5.70 

Shitje Energjie Elektrike në treg dhe optimizim energjie (000) lekë - 3,582,809 
Shitje në ALPEX për humbjet OST (000) lekë - - 
Shitje në ALPEX për FSHU / FMF (000) lekë 1,311,116 1,081,214 
Shitje energji elektrike - ALPEX - Tregtar i rregjistruar në 
Bursë / Optimizim 

(000) lekë - 1,942,422 

Të Ardhura të Tjera nga faturimi shtesë FSHU (000) lekë - - 
Të Ardhura të Tjera (Shërbime ndihmëse për 
OST/KOSTT/Ashta/diferencë çmimi në burse etj.) 

(000) lekë 8,908,083 12,052,639 

Të ardhura financiare (000) lekë 86,985 88,806 
Shpenzime gjithsej (000) lekë 21,863,820 30,687,985 
Fitimi / (Humbja) neto (000) lekë 464,390 451,517 
Numri Mesatar i Punonjësve Nr. 788 788 
Paga Mesatare lekë/muaj 104,320 111,707 
Projekte me fondet e veta të shoqërisë (000) lekë 4,870,281 4,327,852 
Fonde të shoqërisë për kosto lokale dhe Projekte (000) lekë 185,109 408,089 
Fonde të huaja (Projekti i Sigurisë së Digave) (000) lekë 925,547 1,224,741 

2. Ngarkohet Administratori i shoqërisë "KESH" sh.a për zbatimin e këtij vendimi.  

Ky vendim hyn në fuqi menjëherë. 


